
Knjiga Planiranje, izgradnja i vrednovanje
knjiznicnih prostora autorica prof. dr. Tatjane
Aparac-Jelusi¢, redovne profesorice informacijskih
znanosti u mirovini, i prof. dr. Sanjice Faletar,
redovne profesorice informacijskih znanosti na
SveucilisStu u Osijeku (Republika Hrvatska),
za naucni i strukovni interes odabire relativno
podzastupljeno podruéje vezano uz bibliotecke
prostore i s njima u Sirem kontekstu povezanu
bibliotecku arhitekturu. Knjiga se, dakle, tematski
utemeljuje u podrucju koje nije ¢esto niti uobicajeno
u postojecoj biblioteckoj i informacijskoj literaturi,
kako u Republici Hrvatskoj, tako ni u susjednim
zemljama, odnosno u §iroj regiji. Podzastupljenost
teme u naucnoj i strukovnoj literaturi posebice ¢udi
s obzirom na to da navedeni prostori, odnosno regija
Zapadnog Balkana, u realnosti ima veliku potrebu
za temama poput spomenutih, bilo zbog stradanja
biblioteka 1 biblioteckih prostora u proteklim
ratovima, bilo zbog nedovoljnih ili neadekvatnih
ulaganja u bibliotecke prostore, a Cesto i s tim
povezanog nedovoljnog prepoznavanja  Sire
drustvene uloge biblioteckih i s njima povezanih
ustanova. Naucni i strucni interes donesen u knjizi
Planiranje, izgradnja i vrednovanje knjiznicnih
prostora  zasigurno je rezultat prepoznavanja
spomenute praznine u teoriji i praksi biblioteckih
i srodnih ustanova u zemlji i regiji, ali i ¢injenice
da se aktuelna transformacija biblioteckih prostora
pridruzuje Siroj transformaciji gradova i ostalih
identitarno vaznih gradskih prostora, u skladu s
novim konceptima pametnih, odrzivih, zelenih
te infrastrukturno svepovezanih gradova. Knjiga
je ovo prirodnog nastavka na raniju zajednicku
publikaciju istih autorica Knjiznicna arhitektura:
prostor, kultura, identitet (Naklada Ljevak) iz 2020.
godine, knjigu koja takoder simptomaticno — i kroz
teoriju i kroz praksu — odgovara na nova goruca
pitanja biblioteckih prostora i njihovih prilagodbi
novim generacijama biblioteckih korisnika, koji
i pored preoblikovanja pojma mjesto, bilo ono

digitalno, bilo fizicko, i dalje od biblioteka kao
fizickih prostora ocekuju mnogo, u skladu sa Sirom
transformacijom gradova i lokalnih zajednica.
Obje, dakle, spomenute knjige, i Knjiznicna
arhitektura: prostor, kultura, identitet (2020) i
Planiranje, izgradnja i vrednovanje knjiznicnih
prostora (2025) donose u zemlju i u $iru regiju
nove publikacije, s temama koje ve¢ desetlje¢ima
ne bivaju predmet bavljenja opSirnijih studija, i to
u trenutku u kojem su vazne i potrebne, posebno
s obzirom na ve¢ spomenutu i raniju nestabilnost
planiranja i izgradnje biblioteckih prostora u S§iroj
regiji, na jednoj strani, te povecanu potrebu za ovim i
slicnim temama zbog promjena u Sirem druStvenom
kontekstu — koji, na koncu, i bibliotekama te
srodnim ustanovama namece novu dinamiku
planiranja i izgradnje novih biblioteckih zgrada,
prosirenje postojecih prostora ili adaptaciju drugih
zgrada za potrebe biblioteka. Dakle, i posljednja u
nizu zajednickih knjiga autorica Aparac-JeluSi¢ i
Faletar pojavljuje se kao vazna i potrebna, i to ne
samo za mati¢ni, hrvatski kontekst ve¢ i za Siru
regiju s kojom dijeli nerijetko slicnu sudbinu kad
su u pitanju bibliotecki prostori i njihova pojavnost.
izgradnja i vrednovanje
nakon Sireg konteksta
istom
prethodnom autorskom dvojcu, sada se sustinski te
detaljno fokusira upravo na bibliotecke prostore u
svim njihovim moguéim problemskim segmentima,
i dalje, kao i u prethodnoj knjizi srodne tematike, u
prvi plan stavljajuci biblioteckog i informacijskog
struénjaka, profesionalca koji je, nazalost, i
pored svoje sustinski centralne uloge, Cesto bivao
zaobilazen ili, u najmanju ruku, neadekvatno
vrednovan u brojnim procesima vezanim za
planiranje, izgradnju i vrednovanje biblioteckih
prostora. Stoga je ovo i knjiga zagovaranja za
neizostavnu ulogu takvog struénjaka u svim
pitanjima vezanim za bibliotecke prostore, ali,
istina, i knjiga koja apelira na razvoj potrebnih

kompetencija koje ¢e biblioteckog i informacijskog
struénjaka kapacitirati da u punom smislu sudjeluje
u svim pitanjima vezanim uz bibliotecke prostore,
uz ostale nezaobilazne stru¢njake poput arhitekata,
dizajnera, urbanista, urbanih sociologa i dr.

Bibliotecke zgrade i njihovi prostori oduvijek su
duboko ukorijenjeni u zivote lokalnih zajednica,
prostori koji plijene, zaCuduju, intrigiraju, okupljaju
—rije¢ju nerijetko dominiraju u svojim zajednicama,
a mnogi od njih i Sire, privlace¢i svojim izgledom,
tradicijom, simbolikom 1 inozemnu zajednicu
korisnika, pa i turista u Sirem smislu rije¢i — kao
gradski ili regionalni hotspot, u sve masovnijim
oblicima onoga $to danas nazivamoibiblioturizmom.
Ljudska povijest nas podsje¢a da je uostalom tako
bilo oduvijek i svagdje gdje su biblioteke i/ili
njima srodne ustanove — arhivi, galerije i muzeji
— nerijetko upravo kroz svoje prostorne, pa onda
i s njima povezane usluzne manifestacije, uspjeli
u zajednici ponuditi neSto novo i drugacije, uz
stvarne ucinke na drustvenu zajednicu, poput
Aleksandrijske biblioteke, rimskih biblioteka
u termama, srednjovjekovnih u samostanima,
humanistickih ~ biblioteka  poput  firentinske
Laurentiane koju je projektirao sam Michelangelo
te 1 mnogih drugih sve do danas. U ovom smislu
biblioturizma te kulturnog turizma kao vaznog
ekonomskog generiranja globalnog drusStvenog
uc¢inka posebno su zanimljive arhitektonske
aktivnosti na izgradnji cijelih otoka kulture na
Bliskom Istoku danas, privlaceéi u taj dio svijeta
mase biblioturista 1 srodnih ucesnika kulturnog
turizma, doprinoseci globalizaciji te decentralizaciji
ranije evropocentri¢ne zapadnoevropske kulture.

Tema, odnosno brojne teme koje otvara ova knjiga
unutar Sireg tematskog okvira biblioteckih prostora,
posebno je korisna i nama u Bosni i Hercegovini,
i to iz viSe mogucih razloga. Podzastupljenost ove
tematike u vidu opseznijih studija prisutna je veé
desetlje¢ima u Bosni i Hercegovini, S§to zapravo
zacuduje ukoliko se uzmu u obzir brojni faktori
koji ovu 1/ili ovakve knjige Cine izrazito potrebnim
u Bosni i Hercegovini danas. S jedne strane, poput
susjednih zemalja, pa 1 jo§ viSe i teze, Bosna i
Hercegovina suocava se s velikim izazovima kada
su biblioteCki prostori u pitanju. S jedne strane
jos uvijek se trpe neprevazidene posljedice rata
i ratnih stradanja biblioteka, poput Nacionalne i
univerzitetske biblioteke Bosne i Hercegovine te
Biblioteke Orijentalnog instituta u Sarajevu i joS
inih, dok se, s druge strane, prati trend nedovoljnog
ulaganja u izgradnju novih, proSirenje postojecih
ili adaptaciju drugih zgrada za potrebe biblioteka.

Pitanjeneadekvatnih biblioteckih prostora pojavljuje
se za brojne bosanskohercegovacke biblioteke kao
kontinuirano pitanje, jer se, gledajuci sliku stanja,
samo manji broj sredina u Bosni i Hercegovini
danas moze pohvaliti novom, prosirenom ili
prenamijenjenom  biblioteckom  zgradom il
prostorom. Bosna i Hercegovina se s jedne strane
jos uvijek bori s neprevazidenim problemima iz
proslosti kad su bibliotecke zgrade i prostori u
pitanju, dok se, s druge strane, pokusava prilagoditi
novim zahtjevima zivota u pametnim i odrzivim
gradovima, kakve ocekuje korisnicka zajednica.
Zato je 1 za nas danas u Bosni i Hercegovini ova
knjiga vazna 1 korisna, kao putokaz, kao Stivo
za informiranje nas samih te kao koristan alat
zagovaranja prema donositeljima odluka. Ova nam
je knjiga vazna, dakle, kao informativna osnova
pri izgradnji novih biblioteckih prostora i zgrada,
poput, recimo, aktuelne izgradnje Univerzitetske
biblioteke Univerziteta u Sarajevu, za Ciju je
Programsku osnovu struénu pomo¢ ponudila i prof.
dr. Tatjana Aparac-Jelusi¢, kao jedna od autorica ove
knjige, ali i za proSirenje te prenamjenu postojecih
objekata, $to su, nazalost, prakse mnogo ¢es¢e od
izgradnje namjenskih biblioteckih zgrada u Bosni i
Hercegovini. Stoga su nam korisna iskustva susjedne
hrvatske bibliotecke zajednice, kao one koja i
statisticki ima najveci broj aktivnosti na planiranju,
izgradnji i1 prilagodbi biblioteckih zgrada i prostora
u cijeloj regiji, kao §to i u teorijskom i strukovnom
smislu najvise doprinosi ovoj tematici, ¢emu u
prilog govori i ovdje tematizirana knjiga. Jasno je,
knjiga je ovo velikog iskustva u izradi programskih
osnova za biblioteke i njihovu izgradnju, prilagodbu
te prosirenje, kao i knjiga visedecenijskog iskustva
u akademskom poducavanju na predmetima tipa
Knjiznice i arhitektura. Usto, knjiga je ovo i bogate
literature o temi biblioteckih prostora u razli¢itim
segmentima, literature koja se javlja ne samo
na engleskom ve¢ i na italijanskom, Spanskom,
francuskom 1 njemackom jeziku, donose¢i nam
iskustva brojnih evropskih sredina, pa i Sire. I
pored svojeg naucnog te teorijskog okvira, knjiga
je izuzetno pragmaticna, uz obilje primjera dobrih
praksi, proracuna i tablica vezanih uz bibliotecke
prostore, njihov namjestaj, opremu te sl. Teme
koje obraduju pojedinacna poglavlja cjeline su za
sebe, gotovo autonomne, i kao takve moguée za
pojedina¢no koristenje za samo neka pitanja od
interesa sa strane Citatelja. Po svojoj informativnosti
i po autonomiji pojedinih tema i poglavlja knjiga
se ponekad ucini slicnom i referentnoj literaturi, na
nacin da se moze konsultirati kao ¢vrst referentni
okvir i za samo pojedina pitanja od interesa.

I pored svoje praktiCne usmjerenosti, knjiga je
opremljena svim elementima nau¢ne monografije:
jasnom teorijskom pozadinom i metodologijom,
recenzentskim aparatom, predmetnim i imenskim
kazalima kao ulazno-izlaznim parametrima koji
itekako olakSavaju Citanje te kretanje kroz ovu
sustinski slozenu knjigu bremenitu informacijama.
Kroz sest velikih poglavlja knjiga zahvata pitanja
biblioteckih prostora u cijelosti, poc¢ev od planiranja
i izgradnje, pa sve do vrednovanja biblioteckih
prostora nakon njihova useljenja, $to je perspektiva
zanemarena te rjede razmatrana u ovom kontekstu.
Uz Predgovor, Zakljucak, Priloge te Literaturu,
koja je kao cjelina i referentni izvor vazna sama
po sebi, slijede poglavlja knjige: 1. Izgradnja nove
knjiznicne zgrade, proSirenje postojeceg prostora
ili adaptacija drugih zgrada za potrebe knjiznice?;
2. Opéa nacela knjiznicne arhitekture i dizajna; 3.
Planiranje knjiznicnih prostora; 4. Faze, aktivnosti
i postupci pri planiranju, izgradnji, proSirenju
ili adaptaciji prostora za potrebe knjiznice; 5.
Knjiznicne prostorne potrebe i arhitektonsko-
gradevinski zahvati te 6. Vrednovanje nakon
useljenja. Ovako postavljeno, izvan okvira ove
knjige ne ostaje gotovo nijedno sustinski vazno
pitanje vezano uz bibliotecke prostore i upravljanje
njima danas, u savremenom slozenom kontekstu.
Kombinirajuéi strukovni pristup s informiranoscéu o
opcedrustvenim prilikama u regiji i svijetu danas,
knjiga podsje¢a da se planiranje biblioteckih
prostora aktuelno pomjera 1 prema pristupu
visenamjenskih zgrada u koje se smjestaju i ostali
vaznih servisi u zajednici, vracaju¢i se gotovo
onom svom iskonskom polazisnom sinkretizmu u
kojem su unutar kraljevskih hramova i skriptorija
zajednicki obitavali arhivi, biblioteke, muzeji i
univerziteti starog svijeta. Posebnu, prakti¢nu
vrijednost knjige donosi i rubrika Korisna pitanja
— vrsta checkliste nuzne pri svim fazama planiranja,
izgradnje, prosirenja ili prilagodbe biblioteckih
prostora te upravljanja njima nakon spomenutih
zahvata. Konkretni, stvarni primjeri “zivih”
biblioteka i njihovih prostora, a na koje u brojnim
uputnicama i linkovima skrece paznju ova knjiga,
doslovno tvore internacionalnu mrezu primjera
brojnih praksi iz Evrope i svijeta, koji sluze kao
orijentir, kao referentne tacke, kao idejne osnove te
primjeri za kompariranje.

Predstavljanje aktuelnih medunarodnih i domacih
standarda, zakona, normi i uputa u ovom polju
izuzetno je korisno i za nas u Bosni i Hercegovini,
koji u nekim segmentima, nazalost, u odsustvu
azuriranih zakonskih okvira, standarda i normi
zvani¢no jo$§ uvijek nasljedujemo zajednicke

jugoslavenske standarde, pa se nove preporuke
pojavljuju kao vazne upute kuda dalje u potpuno
izmijenjenom korisnickom 1 Sirem druStvenom
okviru. Insistirajuéi na vrijednosti te nezaobilaznosti
bibliotecke 1 informacijske profesije u pitanjima
planiranja i vodenja biblioteckih prostora, knjiga
je ovo 1 apeliranja na obrazovanje unutar te iste
profesije, kako bi uspje$no odgovorila na brojne
aspekte wupravljanja biblioteckim zgradama i
prostorima danas koji su i bibliotecki i arhitektonski
1 tehnoloski i socioloski fenomeni. Kako su procesi
rada na biblioteCkim zgradama i prostorima o kojima
knjiga govori nerijetko vremenski dugi i zahtjevni,
kao rizici pojavljuju se promjena strukovne
i Sire druStvene paradigme, koji bibliotecke
prostore nerijetko opet ostavlja neadekvatnim i
neprilagodenim vremenu. Pa i uz vrlo detaljne i
jasne instrukcije Sta raditi i kako postupati u vezi
s biblioteckim prostorima i pitanjima — da li graditi
novu, prosiriti postojecu ili prenamijeniti neku
drugu zgradu, uza sve savjete i upute za prednosti i
rizike koje svaka od moguénosti nosi, ova knjige ne
nudi decidne odgovore, ve¢ otvara pitanja 1 brojne
moguénosti — sve to uz punu svijest da konac¢nih
odgovora nema, jer svaka zajednica, lokalitet,
ustanova na koncu, ima svoje specificne razloge pro
et contra, a knjiga poput ove podrska je zahtjevnim
procesima odlucivanja na ovom putu.

I pored svoje primarne usmjerenosti na bibliotecke
i informacijske nauke, odnosno profesiju, knjiga je
ovo od interesa i svim drugim stru¢njacima angazi-
ranim na planiranju, izgradnji i vrednovanju bibli-
oteCkih prostora — arhitektima, dizajnerima, urba-
nim sociolozima, donositeljima odluka u zajednici,
obrazovnoj zajednici, studentima spomenutih disci-
plina... Knjiga tako posteno i jednostavno suceljava
potrebe 1 zahtjeve svih ukljucenih profesionalnih
zajednica, kombinirajuéi strukovna te opc¢edrustve-
na nastojanja u smislenu cjelinu. Sve ovo u duhu je
i ideje na koju ova knjiga stalno podsjeca, a to je da
su sve epohe mjerile svoju snagu odnosom prema
bibliotekama, a sustinski Cesto i prema planiranju,
izgradnji 1 vrednovanju biblioteckih zgrada te u od-
nosu prema ostalim vaznim servisima u zajednici.

Na kraju, prilozi koje knjiga donosi, poput Priloga
1 — Programska osnova, Priloga 2, vezano uz
brojne proracune te tablice preporucenih prostornih
standarda i sl., te Priloga 3 — Prijedlog upitnika za
vrednovanje knjiznicnih prostora, vazni su sami po
sebi za direktne sudionike planiranja i upravljanja
biblioteckim prostorima, ali posredno i za buduca
istrazivanja na koje predlozene tablice i upitnici
mogu biti primijenjeni, donose¢i nam ne samo upute



za buduce upravljanje biblioteCkim prostorima
ve¢ 1 metodoloski okvir za istrazivanja te ocjenu
postojecih biblioteckih prostora.

Zbog svega navedenog te joS brojnih pojedinac¢nih
razloga, knjigu Planiranje, izgradnja i vrednovanje
knjiznicnih  prostora hrvatskih univerzitetskih
profesorica prof. dr. Tatjane Aparac-JeluSi¢ i
prof. dr. Sanjice Faletar, i kao recenzentica knjige
i kao profesorica na predmetima vezanim uz
upravljanje informacijskim ustanovama na Katedri
za informacijske nauke Univerziteta u Sarajevu
— Filozofski fakultet, preporucujem za Citanje te
kontinuirano konsultiranje i bosanskohercegovackoj
biblioteckoj 1 srodnim zajednicama te svim
strukovnim zajednicama povezanim s izgradnjom te
planiranjem biblioteckih zgrada i prostora, mozda
bas posebno nama ovdje u Bosni i Hercegovini, koji
joSuvijek odgovaramo naranija nerijeSena prostorna
pitanja vezana uz bibliotecke zgrade i1 prostore,
sve to dok istovremeno nastojimo odgovoriti na
novonastale potrebe i o¢ekivanja zajednice.

Sarajevo, 26. 11. 2025.

Kodri¢ Zaimovié

357



